
PRAVILNIK 

ODRŽAVANJA BRDSKO BICIKLISTIČKIH TRKA/UTRKA ŠKODA XC LIGE
NA PROSTORU BOSNE I HERCEGOVINE
mart/ožujak, 2012
Licenciranje i kategorije

Kao zvanične osobe na trkama mogu da učestvuju samo osobe koje posjeduju važeću licencu za tekuću godinu, takmičari i njihova pratnja, organizatori, sudije. Licencu izdaje Biciklistički savez Bosne i Hercegovine. Takmičar se razvrstava u kategoriju na osnovu godišta rođenja, bez obzira na datum i činjenicu da će tokom godine, možda, navršiti još jednu godinu života. Na primjer, takmičar rođen 1. maja 1989. će u 2012. godini nastupati u kategoriji U23 bez obzira što će već drugog maja navršiti 23 godine života. 
Takmičarske kategorije

Takmičarske kategorije su:

· Mlađi kadeti – od 13 do 14 godina starosti (godište 1999. i 1998.)
· Kadeti – od 15 do 16 godina (godište 1997. i 1996.)
· Juniori – od 17 do 18 godina (godište 1995. i 1994.)
· U23 – od 19 do 23 godine (godište 1993. do 1989.)
· Elite – od 24 do 35 godine (godište 1988. do 1977.)
· Veterani/Masters – preko 35 godina starosti (godište 1976. i starije)
· Hobby – nelicencirani takmičari 
Kategorije se odnose na oba spola, muški i ženski 
Napomena: Na osnovu prijava za prvu utrku izvršit će se konačno određivanje kategorija koje će važiti za cijelu ligu na način da će se objediniti kategorije „Mlađi kadeti“ i „Kadeti“ u jednu kategoriju, i „U23“ i „Elite“ u drugu. Ukoliko bude dovoljan broj takmičara kategorije ostaju kako je navedeno.
Takmičarske discipline u BiH

CROSS COUNTRY – XC:

· Olympic Cross Country – XCO (olimpijski XC) – kužne utrke po sistemu krug x broj krugova
· Marathon Cross Country – XCM (XC maraton) – etapne utrke od tačke A do tačke B
Napomena: Obzirom na činjenicu da se utrke organizuju za različite kategorije u isto vrijeme i na istom terenu/poligonu, disciplina koja će biti zastupljena u Škoda XC  ligi BiH je Olimpijski XCO.

Kalendar takmičenja
Kalendar Škoda XC lige 2012 je zvanični kalendar Asocijacije MTB Biciklističkog saveza BiH. Datumi održavanja utrka su:

1. utrka: Mostar, 25.3.2012. – organizator: BK Mostar

2. utrka: Bihać, 29.4.2012. – organizator BRK Japod i BK Bihać74
3. utrka: Tuzla, 10.6.2012 – organizator BK Živinice i BBK Extreme - Tuzla
4. utrka: Sarajevo, 1.7.2012 – organizator MTBA

5. utrka: Banja Luka, 9.9.2012 – organizator PAK Summit

Delegati i sudije

Delegati

Tehničkog delegata imenuje tehnički orgnaizator lige, u ovom slučaju predstavnici Asocijacije MTB pri Biciklističkom savezu BiH. 
Glavni zadatak delegata je ocjena bezbjednosti staze dovoljno prije utrke kako bi organizator utrke mogao izvršiti ispravke i doradu u cilju ispunjavanja sigurnosnih standarda.
Način rada: Delegat u saradnji sa organizatorm (direktorom trke) obilazi stazu i definišu se rizična mjesta za bezbjednost takmičara i gledatelja. Organizator je dužan poštovati upustva Delegata na sigurnosti odvijajanja takmičenja. 

U praksi bi delegat trebao pregledati stazu bar 8 dana prije utrke, tj. u subotu, vikend prije održavanja utrke. Međutim, zbog logističkih problem organizatora utrke, ovaj rok će rijetko biti izbodiv pa se preproučuje da delegat stazu pregleda bar 2 dana prije utrke, tj. konkretno u petak ili u subotu ujutro na vikend utrke.
Na rad Delegata organizator može uložiti žalbu Asocijaciji MTB BiSa BiH a svi sporovi i dogovori će se rješavati promptno po hitnoj proceduri.
Ako organizator ne ispoštuje uspustva Delegata do održavanja trke, a pri tome nije uložio žalbu, takmičenje se stornira u kalendaru.
Ponovna organizacija nove utrke u istom takmičenju zahtjeva ponovnu inspekciju staze po gore definisanoj proceduri. 
Glavni sudija

Glavni sudija je odgovoran za kompletnu regularnost takmičenja. Ima ulogu supervizora nad ostalim sudijama, organizatorom takmičenja, startnom procedurom i kontrolom rezultata.

Glavni sudija je odgovoran za rad ostalih sudija, za tok trke, dodjelu zadataka i rezultate trke.

Glavni sudija može biti samo sudija koji je odlučen na skupštini BiSa BiH. Poželjno je da sudija posjeduje UCI licencu za određenu kategoriju takmičenja. Glavni sudija može biti samo jednom u uzastopnom (godišnjem) periodu.
Glavni sudija nakon ulaska prva tri takmičara u cilj trke, organizatoru odmah dostavlja spisak i vremena pobednika, kako bi organizator mogao pristupiti ceremoniji proglašenja pobednika. Najkasnije 30 minuta po ulasku posljednjeg takmičara u cilj, ukoliko nema zvanično podnijetih žalbi, Glavni sudija ovjerava rezultate, koji se javno objavljuju i pristupa se ceremoniji proglašenja.

Rezultate tj. konačni poredak kreiraju sudije tj. glavni sudija sa prvim pomočnikom i dostavlja ga organizatoru koji ih javno objavljuje. Od trenutka objave takmičari imaju pravo žalbe na rezultat ali obzirom da je sve transparentno (svi vide ko je kojim redom stigao na cilj) u praksi se žalbe i ne dešavaju.

Za rad sudija je potrebno obezbijediti stol i stolice, zaštitu od sunca (suncobran) ili kiše (tenda). Papire, olovke, štoperice, formulare i sl. sudije same obezbjedjuju.

Glavni sudija mora potpisati zvanične rezultate trka u 4 primjeraka: 2 primjerka organizatoru (od kojih se 1 primjerak postavlja na oglasnu tablu); 1 primjerak dostavlja BiSa BiH najkasnije u roku od 24 sata nakon završetka trke; a 1 primjerak zadržava u svojoj arhivi.

U praksi će se sudije delegirati bar 15 dana prije utrke. Sudije Škoda XC lige 2012 će biti certifircirane sudije BiSa BiH.
Sudijski kolegijum

Zadatak sudijskog kolegijuma je da sprovodi i kontroliše regularnost takmičenja.

Sudijski kolegijum bi bilo poželjno da čini pet sudija, ali zbog smanjenja troškova i malog broja licenciranih sudija u BiH, preporučujemo da u 2012. godini to čine tri osobe, s tim da zadatke startnog i ciljnog sudije obavljaju glavni sudija i njegov pomoćnik.
Sudijski kolegijum čine:

· Glavni sudija – predstavnik BiSa BiH, certificirani biciklistički sudija
· Pomoćnik Glavnog sudije - predstavnik BiSa BiH, certificirani biciklistički sudija
· Drugi pomoćnik Glavnog sudije – predstavnik organizatora utrke ili organizatora Škoda XC lige 2012
· Startni sudija (obično dužnost obavlja Glavni sudija)
· Ciljni sudija  (obično dužnost obavlja Pomoćnik glavnog sudije)
· Pomoćnici na terenu
Glavni sudija sastavlja sudijski kolegijum u saradnji sa organizatorom utrke, organizatorom lige i MTB asocijacijom BiSa.
Za rad Sudijskog kolegija, odgovoran je Glavni sudija.

Zadaci sudijski kolegijuma

Glavni sudija

Kontroliše tok cijelog takmičenja i rad svojih pomoćnika. Glavni sudija je upoznat sa cijelom trasom utrke i ubijeđen od strane organizatora i delegata utrke da ne postoji mogućnost skraćivanja bilo kojeg dijela staze od strane takmičara. Glavni sudija prije utrke kontroliše satnicu dešavanja i usklađuje je sa organizatorom, upozorava takmičare na pravila takmičenja, uz pomoć Prvog pomoćnika mjeri vrijeme takmičara, kreira finalnu rang listu, službeno dostavlja rezultate organizatoru.
Pomoćnik glavnog sudije

Pomaže u mjerenju vremena, koordinira komunikaciju sa organizatorom utrke, bilježi vremena takmičara, generalno pomaže u radu Glavnom sudiji utrke.

Drugi pomoćnik glavnog sudije
Drugi pomoćnik glavnog sudije je obično predstavnik organzatora, ozbiljna osoba (jedna ili više njih) od povjerenja koja ima zadatak da na kritičnim dijelovima staze osigurava ispunjavanje sigurnosnih mjera kao i regularnost takmičenja. Drugim riječima, pored uvijek obavezne sigurnosti takmičara, pomoćnici su raspoređeni na dijelovima staze gdje je moguće kratiti stazu a u cilju prevencije tih neželjenih situacija.

Startni sudija

Startni sudija je obično glavni sudija, a zadatak mu je provođenje svih koraka ispravnog starta utrke. Detalji su objašnjeni u nastavku.

Ciljni sudija

Ciljni sudija je također obično glavni sudija sa svojim pomoćnikom, a zadatak im je opet provođenje svih koraka ispravnog završenja utrke po svim kategorijama. Detalji su objašnjeni u nastavku.

Pomoćnici na terenu

Pomoćnici na terenu su volonteri organizatora utrke koji obično rade na obezbjeđivanje sigurnosnih aspekata utrke.
PROCEDURA TAKMIČENJA

 Procedura takmičenja

Takmičarsku stazu mogu da koriste samo takmičari za vrijeme trke i zvaničnih treninga. Staza koja se vozi treba da bude jasno određena, a njen oblik i konfiguracija istaknuti na mjestu prijave takmičara prije starta trke. 
Po jedan vozač ili vođa svakog tima je obavezan da prisustvuje zvaničnom brifingu prije starta trke, kako bi se upoznao sa eventualnim promjenama u odnosu na raspisane propozicije. 
Prijava takmičara i provjera licenci treba da se odvija u blizini starta trke. Konačna lista takmičara koji startuju po kategorijama treba da bude istaknuta neposredno prije starta, i da sadrži sljedeće podatke: Ime takmičara, UCI kod, klub za koji vozi, kategoriju, disciplinu u kojoj se takmičari nadmeću, dužinu staze i vrijeme starta.

Najkasnije prije starta utrke takmičari potpisuju prijavni obrazac. U obrascu mora decidno stajati rečenica, izjava svakog takmičara da je upoznat sa Pravilnikom o takmičenjima i da će se ponašati u skladu s njim, da vozi na vlastitu odgovornost i da neće potraživati nikakva sredstva ili obeštećenja od organizatora u slučaju nesreće.

Kodeks ponašanja takmičara

Takmičari su dužni da poštuju pravila fair play-a, i da na taj način daju primjer mlađim vozačima.

Dužni su da dopuste bržim vozačima da ih obiđu bez zadržavanja, bilo da su u istom krugu ili da ih takmičar obilazi za cijeli krug. Organizator je dužan obezbijediti dovoljno prostora za preticanje na stazi (širina staze dovoljna za paralelan prolazak bar tri biciklistista) na bar 50% dužine staze. Drugim riječima, staza XC utrke ne smije biti više od 50% tzv. single track staza.
Ukoliko takmičar iz nekog razloga napusti stazu, dužan je da se na nju vrati na istom mjestu gdje ju je napustio. Takmičari su dužni da pravilno savladaju zadatu distancu, i nije im dozvoljeno da na bilo koji način skraćuju stazu. Vozači treba da vode računa o tome da ne zagađuju prirodu, i da ne ostavljaju otpatke za sobom.

OPREMA – OPŠTA NAČELA

Bicikl i postavke bicikala

Sve utrke se voze isključivo MTB biciklima (točkovi 26'' ili 29''). Nije dozvoljeno korištenje cestovnih, ciklocross ili trekking bicikala sa 28'' točkovima. 

Kategorije mlađih takmičara mogu voziti MTB bicikle i sa dijametrom točkova manjim od 26''.

Svaki takmičar preuzima odgovornost za ispravnost svog bicikla a sudija na utrci (glavni sudija i njegov pomoćnik) ima diskreciono pravo da sa utrke udalji svakog takmičara ukoliko utvrdi da je bicikl tehnički neispravan tj. da se upotrebom tog bicikla u opasnost mogu dovesti takmičari i gledatelji. U slučaju udaljavanja iz ovog razloga, svaki takmičar ima pravo da na utrci koristi zamjenski bicikl koji također treba proći provjeru tehničke ispravnosti.
Zaštitna oprema takmičara

Na svim trkama koje se odrţavaju u sklupu BiSa BiH je obavezna upotreba zaštitne kacige, u svim kategorijama (uključujući i Hobby). Ovo se odnosi kako na trku tako i zvanične treninge. Sudija ima pravo da diskvalifikuje takmičara koji i nakon sudijske opomene ne ispuni obavezu upotrebe zaštitne kacige, bilo da je reč o trci ili nekom od zvaničnih treninga.

PRAVA I OBAVEZE ORGANIZATORA TAKMIČENJA

Organizator je dužan da na vrijeme obezbijedi sve potrebne uslove za održavanje trke. Direktor trke je osoba koja se u ime organizatora dogovara sa nadležnim institucijama povodom organizovanja trke, i održava komunikaciju sa Delegatom i Glavnim sudijom. Organizator određuje sekretara i kancelarije trke, brine o obezbeđivanju relevantnih elemenata i drugih potreba zvaničnih lica za vrijeme trke. 
Obaveza organizatora trka je da održi trku za predhodno spomenute kategorije.
Najkasnije 30 dana prije održavanja takmičenja organizator mora da pošalje BiSa BiH i svim klubovima kompletne propozicije takmičenja, koje obavezno sadrže sljedeće podatke:

· dan, mjesto i vrijeme održavanja takmičenja,

· mjesto prijave takmičara i podjele brojeva,

· nacrt dolaska na mjesto starta,

· visinski profil i tehnički opis staze,

· šematsku kartu s ucrtanom stazom, podacima o stazi i drugoj infrastrukturi

· parking, toaleti, mjesto za pranje bicikala, česma, i tome sl.
· predviđene mjere osiguranja manifestacije,

· iznos novčanih nagrada.

· Datum i vrijeme odrzavanja treninga na stazi , obicno dan prije trke.

· Broj telefona , mail kancelarije trke tj kontakt osobe za informacije i rezervacije smjestaja i tome slicnog.

Organizator je dužan da obezbijedi ishranu ili plati dnevnicu svim sudijama i delegatu, i troškove putovanja odnosno povratne autobuske karte ili voza II razreda. 
Fiksni iznos naknade može se dogovoriti na skupštini BiSa BiH i važiti za sezonu, odnosno ukoliko skupština ne odluči drugačije. U praksi se naknada sudijama isplaćuje na licu mjesta, nakon okončanja utrke i to gotovini. Dnevnica sudija u sezoni 2011. je navedena u okvirnom troškovniku, dok se putni troškovi računaju individualno.
Organizator može pismenim putem zatražiti izuzeće određenog sudije, ako za to ima opravdanih razloga, kao i uputiti prigovor na rad određenih sudija nakon održanih takmičenja, ako smatra da su svojim radom oštetili i opstruirali organizatora i regularan tok takmičenja.

Tehničke karakteristike utrke
Vremenska dužina trajanja trke

Vremenska dužina utrke je najbitniji i parametar koji diktira sve druge parametre utrke. Podrazumjeva okvirno vrijeme potrebno da prosječan do slabiji vozač odvozi utrku u svojoj kategoriji. Na osnovu ovog parametra definišu se drugi parametri na terenu, a prije svega dužina kruga i broj krugova, kao i odabir same staze (zbog visinskog profila)
Kategorija 

Maksimum 

Elite Muškarci 

2h 00 min 

Elite Žene 

1h 15 min 

U23 (M) 

2h 

U23 (Ž) 

1h 15 min 

Juniori (M) 

1h 30 min 

Juniori (Ž) 

1h 

Hobby (M) 

1h 
Hobby (Ž) 

1h 

Kadeti 


0h 45 min 

Mlađi kadeti

0h. 45 min 

Veterani                    1h
Dužina kruga

Dužina kruga treba da iznosi između 4 i 9 km. Broj krugova koji takmičari treba da savladaju varira od kategorije do kategorije. Idealno bi bilo da je staza oblika lista djeteline. Iako UCI pravilnik propisuje najmanje 5km staze, s obzirom na prošlogodišnje stanje  staza u BiH, preporučujemo staze dužine 4-8 km, ali u praksi je mnogo tačniji parametar za dužinu staze da pobjednik najslabije kategorije (mladi/kadeti) može odvoziti istu za nešto manje od pola sata.
Na utrci Das ist Valter, organizatori su stazu postavili tako da je bila duga 5,3km, sa cca. 400m visinskog uspona. Pobjednik najjače Elite kategorije je ovu utrku (4 x 5,3km i 1200m uspona) odvozio za cca 1 sat i 17 minuta; pobjednik Junior kategorije je svojih 2 x 5,3 km i 600m uspona odvozio za 48 min dok je najbrži rekreativac jedan krug odvozio za 24 min. Kada se uzme u obzir da je najsporiji u Elite kategoriji, sa zaostatkom jednog kruga, odvozio utreku za 1 sat i 30 minuta, dobijamo okvirno vrijeme trajanje utrke od 2 sata što se u praksi pokazalo idealno. 
Ilustracija visinskog profila utrke Das ist Valter 2011.

PARAMETRI STAZE

Trka se vozi po planinskim i šumskim stazama, kolskim i zemljanim putevima, kamenitim terenima. Staza može da sadrži i asfaltirane dionice, ali njihova dužina ne smije da pređe 40% dužine staze.
Staza treba da bude 100% vozljiva, bez obzira na uslove terena i vremenske prilike. Delegat može da odobri upotrebu dijelova staze, gdje takmičari na kratko vrijeme moraju da siđu sa bicikla. Iznimno, staza može sadržavati kraće dionice gdje je potrebno gurati ili nositi bicikl, ali ne duže od stotinjak metara.
Startna i ciljna zona ne mogu da sadrže prepreke koje mogu da izazovu sudar ili nezgodu takmičara. Dugačke uske staze (single track) povremeno treba da imaju obezbjeđena mjesta za preticanje. XC staze treba da budu u potpunosti fizički odvojene od staza na kojima se voze druge MTB discipline, ili u suprotnom, organizator treba da obezbijedi njihovo korišćenje u različito vrijeme. Ovo se odnosi kako na trku, tako i na treninge. Po uzoru na trke visokog međunarodnog karaktera, na stazi bi trebalo da bude obezbeđeno nekoliko mjesta za prelazak gledalaca sa jedne na drugu stranu staze.

Dužina staze se određuje na osnovu predhodnog parametra (vremenske dužine trajanja utrke). 

Visinski profil staze tj. ukupni visinski uspon staze i utrke je jako bitan prametar koji se kalkuliše na osnovu drugih fizičkih parametara staze. Ukoliko recimo postavljamo stazu na ravnijem terenu, za preporučenih 30 min najsporija kategorija takmičara će preći znatno više od preporučenih 5-6 km. Stoga se pribjegava povećanju dužine kruga. Dakle, ako imamo krug sa usponom manjim od 150-200m po krugu, stazu postavljamo da bude bar 7-8km duga kako bi vrijeme potrebno za savladavanje jednog kruga u najslabijoj kategoriji bilo što bliže 30min, ili povećavamo broj krugova sa istim ciljem.
OBILJEŽAVANJE STAZE
Staza cijelom dužinom treba da bude obilježena tako da nedvosmisleno ukazuje na njenu kofiguraciju, pravac i granice u kojima se takmičar može kretati. Obilježavnje podrazumijeva upotrebu:

· Trake – od materijala koji može da se pokida u slučaju da takmičar izleti sa staze. Trake bi trebalo da su postavljene prosječno 0,5 metara iznad površine zemlje. Trake nije potrebno postavljati cijelom dužinom staze, odnosno na mjestima gdje je očigledan pravac kretanja (cesta, teško prohodna šuma gdje je moguće voziti samo utvrđenom stazom i sl.). Trakama ili na drugi način potrebno je nedvosmisleno ukazati takmičarima na pravac skretanja na raskrsnicama.
· Nosači traka – od drveta ili plastike (nikako od metala!), kojima je staza obilježena, postavljenih na takav način da ne mogu da izazovu povredu takmičara. Visina nosača traka ili zaštitne plastične ograde može da bude od 0,5 do 2 metra. Kao nosači traka mogu se iskoristiti postojeći i prirodni objekti (drveće, ograde, putokazi...)
· Strelica i drugih oznaka – (štampa: tamna na svijetloj podlozi) koje ukazuju na pravac kretanja, promjene pravca, ukrštanja i druge potencijano opasne situacije. Minimalna veličina ovih oznaka (tabli) treba da bude A4 formata (29,7x21cm), a treba da su postavljene najviše 1,5 metara iznad površine zemlje. Table mogu stajati i nize i na tablama treba pisati i 1km , 500m 200m do kraja kruga tj cilja.
· Fluoroscentne boje – za markaciju opasnih dijelova staze poput oštrih isturenih dijelova stijene i sl.
BEZBJEDNOST NA STAZI

OBEZBJEĐENJE
Osoblje koje obezbeđuje trku treba da bude raspoređeno duž staze tako da svako od njih ima vizuelni kontakt sa osobama obezbeđenja ispred i iza njih. Obezbeđenje kratkim zvukom pištaljke najavljuje dolazak takmičara. 
Osoblje na potencijalno opasnim mjestima treba da ima i žutu zastavu, kojom označava opasnost na stazi u slučaju neke nezgode.

U slučaju nezgode,  najbliži redar ima zadatak da po unaprijed definisanoj hijerarhiji organizacije obavijesti organizatora o nesreći te zviždanjem upozori druge (dolazeće) vozače na oprez.

Svaki član osiguravajućeg tima na stazi mora biti prepoznatljiv po uniformi (obično majica organizatora, upadljive boje ili reflektirajući prsluk).
PRVA POMOĆ

Na svakom XC takmičenju je neophodno prisustvo hitne medicinske pomoći. Organizator je obavezan da obezbijedti pristustvo ljekara, tehničara i ambulantnih kola. Osoblje hitne pomoći mora da poseduje vidljiva obeležja po kojima će se lako prepoznati, i postavljeno na mjesto gdje će biti uočljivo.

NAPOMENA: Organizator utrke na terenu mora imati jasno definisanu proceduru pružanja prve pomoći na terenu i eventualne pravilne evakuacije povrijeđenog takmičara sa bilo kojeg dijela staze. Hitna pomoć mora imati rezervisan i slobodan evakuacijski put.
PREPORUKA:

Savjetujemo izradu detaljnog sigurnosnog plana i rasporeda kompletnoh organizacijskog ljudstva na terenu. Slika ispod na primjer pokazuje raspored svakog pojedinog člana oranizacionog tima na utrci Das ist Valter. Jasno su navedeni položaji, imena odgovornih koji su na radio vezi sa glavnim organizatorom te brojevi mobilnih telefona svih članova tima.

Prije same utrke održava se sastanak svih članova organizacionog tima gdje se upoznaju da pravilima i procedurama u slučaju nezgode na utrci. Jedna od najbitnijih stvari jeste hijerarhija odlučivanja i hijerarhija obavještavanja. 
PROCEDURA XC TRKE

RASPISIVANJE TRKE, I PRIJAVLJIVANJE ZA TRKU

Organizator je dužan da omogući prijavu takmičara od dana kada je trka zvanično prijavljena (30 dana prije trke), i da prijave učini dostupnima na internetu putem službene stranice lige, službene stranice BiSa BiH i internet biciklističkih portala. Takmičari se prijavljuju putem e-maila ili telefona u pretprijavi. Iznimno, u slučaju nemogućnosti pretprijave takmičari imaju pravo da se prijave za trku i na dan takmičenja, do vremena koje je naznačeno u propozicijama. Raspis trke treba da sadrži predhodno spomenuti minimum podataka.
KOTIZACIJA

Takmičari ne plaćaju kotizaciju za učešće na utrkama Škoda XC lige BiH.

STARTNI BROJEVI

Startne brojeve je dužan da obezbijedi organizator takmičenja. Organizator je takođe dužan da obezbijedi adekvatna pomoćna sredstva kojim će se broj zakačiti na bicikl (plastična vezica, plastificirana žica i sl.).

Dimenzije i proporcije startnih brojeva moraju da zadovolje UCI pravila:

· Minimalna visina brojeva od 8 cm,

· Minimalna širina svakog pojedinačnog karaktera od 1,5 cm,

· Maximalna veličina table je 18x18 cm.

Startni brojevi moraju biti napravljeni tako da tokom utrke izdrže vanjske agense (vodu, toplotu, hladnoću i vjetar). 
Dizajn startnih brojeva definiše organizator lige, a organizator utrke ima mogućnost da na postojeći dizajn, uz saglasnost organizatora lige, eventualno doda i logotipe pojedinačnih sponzora utrke. Na primjer, generalni sponzor lige je Škoda i taj brend će imati dominantnu poziciju iskazanu logotipom „Škoda XC liga“. Ukoliko lokalni organizator obezbijedi lokalnog sponzora, moguće je za tu utrku i taj logotip ili reklamu dodati, ali samo uz odobrenje organizatora lige.

Primjer startnog broja utrke Das ist Valter:

 Kao što se vidi, pored samog rednog broja takmičara, svaki startni broj sadrži:
· jasan naziv kategorije

· logotip takmičenja i organizatora lige (asocijacije)
· logotip (lokalnog) organizatora utrke (kluba)

STARTNA PROCEDURA

Vozači su dužni da najkasnije 5 do 10 minuta prije starta odgovore na poziv Startnog sudije i postroje se na mjestu predviđenom za start. Vozači koji se ne pojave na startnoj liniji podležu kaznenim odredbama. 

U XC trkama, neophodno je da Glavni sudija započne startnu proceduru na vrijeme, kako bi svi vozači mogli da se poređaju na startu. Vozači se pozivaju do startne linije, gdje je privremeno razvučena startna traka. Start utrke označava Glavni sudija.

PLASMAN

Takmičari koji započnu a ne završe trku, u plasmanu se obeležavaju oznakom DNF (Did Not Finish – nije završio trku), i na toj trci nemaju pravo na bodove. Takmičari koji trku završe sa krugom ili više zaostatka, imaju pravo na plasman, a umjesto vremena trke upisuje im se broj krugova zaostatka. 

BODOVANJE

Bodovanje u pojedinačnoj konkurenciji.

Trke se boduju prema sljedećoj tabeli. Pobednik u svojoj kategoriji je takmičar koji je ostvario najveći broj bodova tokom sezone.

Mjesto

 Bodovi

1.

 50
2.

 35
3.

 25
4.

 20
5.

 18
6.

 16
7.

 14
8.

 12
9.

 10
10.

 8
11.

6
12.

  4
13.

   3
14.

   2
15.

   1
16.

   0
DNF

   0

DSQ 

-30

Takmičar kojeg sudije diskvalifikuju obilježava se oznakom DSQ (Disqualified). Oznaka DNS (Did not start) označava takmičara koji je prijavljen za trku, ali nije startovao.

U jednoj takmičarskoj sezoni takmičaru se odbija najlošiji plasman, i on ne ulazi u ukupan zbir bodova. 
Svaki takmičar je obavezan učestvovati na bar 4 od 5 utrka lige. U slučaju da takmičar nije učestvovano na bar 4 utrke, bodovi se sabiraju, ali ne ulazi na finalnu plasman listu takmičara lige. Ukoliko takmičar odvozi 4 od 5 utrka, ne primjenjuje se pravilo odbijanja najlošijeg rezultata jedne utrke.
U slučaju da dva takmičara imaju jednak broj bodova, bolje rangiran će biti takmičar koji ima više boljih plasmana. U slučaju kompletnog poklapanja bolji plasman dodijeliće se takmičaru koji je postigao bolji plasman na poslednjoj trci. DSQ plasman ne može da se odbije kao najlošiji.

Plasman se u svakoj kategoriji boduje i prihvata ukoliko startuje min. 5 takmičara osim za kategorije Mladih. 

Bodovanje ekipnog učinka 

Na svakoj trci sabiraju se vremena 3 najbolje plasiranih takmičara iz svakog kluba iz kategorija koje se računaju u ekipnoj konkurenciji, a na kraju sezone proglašavaju se tri najuspješnije ekipe. Ekipama se odbija najlošiji plasman sa jedne trke, kao kod bodovanja pojedinaca. Ukoliko je zbir ekipnih bodova isti primenjuje se pravilo isto kao u pojedinačnom takmičenju.

Ekipni plasman se odredjuje zbirom vremena tri najbolja vozača iste ekipe nakon čega se ekipama dodeljuju bodovi. Za ekipni plasman se sabiraju prethodno dobijeni bodovi tri najbolje plasirana vozača iz iste ekipe i iste kategorije.

NAGRADE

Minimalan iznos novčanih nagrada isplaćen u KM, obavezan je za sljedeće kategorije kako u muškoj, tako i ženskoj konkurenciji.
1. mjesto Elite – =150,00 KM
2. mjesto Elite – =  100,00 KM
3. mjesto Elite – =  50,00 KM
1. mjesto U23 – =  120,00 KM
2. mjesto U23 – =  80,00 KM
3. mjesto U23 – =  50,00 KM
1. mjesto Juniori - =100,00 KM
2. mjesto Juniori - =60,00 KM
3. mjesto Juniori - =40,00 KM
1. mjesto Žene - =100,00 KM

2. mjesto Žene - =80,00 KM

3. mjesto Žene - =50,00 KM

Ukupni minimalni fond novčanih nagrada je 980 KM.
Što se ženskih kategorija tiče, nažalost zbog malog broja takmičarki, organizator proglašava pobjednice po kategorijama ukoliko za svaku kategoriju budu prijavljene minimalno tri takmičarke, dok propisane novčane nagrade i medalje dobijaju samo tri najuspješnije, po prioritetu kategorije pa onda plasmana (starija kategorija = veći prioritet).
Za Mlađe kadete, Kadete i Veterane/Masters slijede robne nagrade. Odluku o robnim nagradama donosi organizator utrke.

Pored nagrada, organizator obezbijeđuje medalje za prva tri takmičara u svakoj kategoriji. Medalje koje treba podijeliti najuspješnijim takmičarima organizator utrke odabire uz asistenciju organizatora lige kako bi osigurali što sličnija odličja. 
Organizator utrke zadržava pravo da ravnomjerno uveća nagradni fond ukoliko obezbijedi dodatni izvor financiranja za ovu svrhu.
PREKRŠAJI I KAZNE

Takmičar koji je trku završio, odustao ili je diskvalifikovan, ne smije se zadržavati na stazi trke. Takmičar koji je odustao dužan je da se javi Ciljnom sudiji ili vođi ekipe, koji podatak o odustajanju mora odmah javiti Ciljnom sudiji, a ako to nije moguće, onda najbližem sudiji koji radio vezom ili telefonom može obavjestiti Sudiju na cilju.

ŽALBE

Ukoliko neko od takmičara smatra da je tokom trke na bilo koji način oštećen ili ima prigovor na ponašanje nekog drugog takmičara dužan je da to saopšti sudiji neposredno po prolasku kroz cilj. Zvaničnu žalbu u pisanoj formi treba da uruči glavnom sudiji najkasnije 30 minuta nakon prolaska kroz cilj. 

Sudijski kolegijum donosi odluku nakon što sasluša sve strane u sporu, sudije na stazi i svjedoke. Svjedoci su dužni da događaj koji su vidjeli ukratko opišu u pismenoj formi i to potvde svojim potpisom. Na odluku sudijskog kolegijuma može da se uloži žalba žiriju trke koju čine delegat, direktor i glavni sudija. Njihova odluka mora se donijeti prije zvaničnog ceremonijala proglašenja pobjednika. U slučaju da oštećeni i dalje nije zadovoljan može da se žali BiSa BiH u roku od tri dana, i kao krajnju instancu predsedniku BiSa BiH u roku od 7 dana, po dobijanju odgovara od strane BiSa BiH, čija je odluka konačna.

Ceremonijal proglašenja mora se održati po odluci žirija bez obzira da li će se oštećeni žaliti sljedećim instancama.
DODATAK 1: 
Pregled okvirnih troškova organizacije jedne utrke (primjer)
	Opis
	Jed.cijena
	Kolicina
	Iznos
	Izvor

	Nagradni fond - muskarci
	1200
	1
	1200
	vlasiti

	Nagradni fond - zene
	300
	1
	300
	vlasiti

	Medalje - odlikovanja
	6
	24
	144
	vlasiti

	Plakete - pohvale
	2
	15
	30
	

	Brojevi (stampa, plastificiranje) - ukupno
	2
	80
	160
	

	Vezice za brojeve, bannere i stazu - 100kom
	3,5
	10
	35
	vlasiti

	Sudija 1 – dnevnica 50 KM + putni troškovi
	150
	1
	150
	vlasiti

	Sudija 2 – dnevnica 50 KM + putni troškovi
	150
	1
	150
	vlasiti

	Doktori i med. Osoblje - dnevnice
	50
	3
	150
	sponzori

	Sanitetsko vozilo - vozilo + san.materijal
	400
	1
	400
	?

	PVC trake za signalizaciju - 1000m x 0,10 KM
	0,1
	1000
	100
	

	Majice SAMO za redare - boja 1
	10
	15
	150
	

	Majice SAMO za organizatore - boja 2/boja 1
	10
	10
	100
	

	Zvizdaljke
	2
	15
	30
	

	Najam radio stanica
	40
	10
	400
	prijatelji

	Hrana i piće za volontere, organizatore, sudije
	7
	40
	280
	sponzori

	Ozvučenje na startu utrke i proglašenju pobjednika
	300
	1
	300
	prijatelji

	Voda/piće za takmičare
	2
	100
	200
	sponzori

	Izrada znakova upozorenja na stazi ? (opciono)
	20
	5
	100
	

	Najam zaštitnih ograda ? (opciono)
	200
	1
	200
	MUP?

	UKUPNO:
	4579
	


Napomena1: Sve cijene su bruto, sa uračunatim PDV-om. Nagradni fond je okvirni bruto iznos. Definisani iznos nagrada takmičarima je neto iznos dok klubovi organizatori interno rješavaju način pravdanja tih sredstava i plaćanja poreza. Preporuka je da se zbog trasparentnosti takmičenja nagrade isplaćuju kao ugovor o djelu sa odgovornim licem iz kluba organizatora.
Napomena2: jako puno bitnih stavki u budžetu utrke se može izbjeći osiguravanjem pokrovitelja i sponzora utrke. Na primjer, hitna pomoć se obično može obezbijediti posredstvom lokalnih vlasti, hrana i piće putem sponzora, zaštitne ograde od policije, sistemi radio veze od nekog prijateljskog radio-amaterskog kluba i sl.
DODATAK 2: 
Pregled okvirnih aktivnosti u toku organizacije jedne utrke
(primjer)
· dva mjeseca dana prije utrke:

· analiza terena, odabir rute, planiranje staze

· obezbjeđivanje svih potrebnih pravnih dozvola za organizaciju (lokalne vlasti, MUP i sl)

· kontakt sa potencijalnim sponzorima

· definisanje plana aktivnosti organizatora

· definisanje plana promocije
· mjesec dana prije utrke:

· definisanje finalne propozicije poslane BiSa BiH

· početak promotivne kampanje

· početak uređenja staze
· konkretiziranje dogovora sa sponzorima

· interna revizija budžeta

· deset dana prije utrke:

· finalna verzija budžeta – organizacija se uklapa u postojeće stanje

· sve potrebne dozvole za organizaciju su osigurane

· medijska kampanja je u toku, dogovori o snimanju priloga o utrci, gostovanja na lokalnim radio i TV stanicama
· staza je grubo uređena ali se znaju svi njeni parametri (dužina, uspon, teren)
· tri dana prije utrke:

· delegat utrke pregledao stazu, usvojene su eventualne izmjene i dorade

· logistička priprema staze i lokacije utrke (pripremanje prostora)

· upozoravanje i obavještavanje lokalnog stanovništva (prilog 3.)
· finalni dogvori sa TV stanicama o snimanju priloga, finalni pozivi gledaocima i takmičarima putem gostovanja u medijima
· uređenje i osiguranje staze

· utrka
Komunikacija sa lokalnim stanovništvom je jako bitna zbog buduće saradnje i organizacije utrka:

Dana 5.6.2011 (nedelja) na $irem reonu Barice-Cavljak
odrzava se medunarodna biciklisticka utrka ,Das ist Valter 3“.

U cilju osiguranja takmi&ara, lokalni put na relaciji
Barice (parking) - Cavljak (PD Dzemal Bijedi¢) ¢e biti
zatvoren za saobracaj i to u periodu 10:30-13:30.
Molimo sve posjetioce za razumijevanje!

NVO Horizont - UdruZenje MTBA — BK Puls





U Sarajevu, marta/ožujka 2012. godine
Emir Vučijak

Predsjednik Asocijacije MTB Biciklističkog saveza BiH

